Programang Pagsosona ng Parking para sa mga Lugar ng
mga Residente

Residential Parking Zone Program (RPZ)
RPZ Permit Fees ( Mga Babayaran para sa mga RPZ Permit)

Ang Programang RPZ

Paano Sisimulan ang Isang Programang RPZ sa inyong Kapitbahayan

Paano Mag-aaply para sa isang RPZ Parking Permit

Mga Paksang May Kaugnayan sa RPZ

Ordinansa tungkol sa 2 Oras na Parking sa Kalsada

Ang Programang RPZ

Ang bahaging kurbada (curb space) ay bahagi ng sistema ng kalsadang pampubliko,
makabubuti sa publiko na magamit ito ng mga tao. Mangangailangan ng isang
matinding dahilan kung rerestriksyunan ang paggamit ng mga curb space na ito na
para lamang sa pag-park ng ilang tao. Ang Residential Parking Zone (RPZ) Program
ay nilikha upang paluwagin ang masikip na parking sa mga kapitbahayang may
maraming nakatirang mga residente, habang patuloy pa ring binabalanse ang mga
pangangailangan ng lahat ng tao, upang magamit ang mga kalsadang pampubliko.

Tingnan ang bahagi ng Seattle Municipal Code tungkol sa mga RPZ: SMC 11.16.317

Ang RPZ ay itinatag sa mga bloke na may kalapit na bahayang tinitirahan (mga
bahay, apartment, o condominyum) upang hindi mahikayat ang mga hindi nakatira
doon na doon mag-parking. Maaaring naaangkop ang isang RPZ kung ang kasikipan
sa parking ay sanhi ng pag-park ng mga bisita o mga empleyado ng isang ospital,
paaralan o pagawaan.

Kasama sa isang RPZ ang pagpapaskil ng mga hangganan o limitasyon sa oras ng
parking, o ng mga ipinagbabawal sa pag-park, kung saan ang mga sasakyang may
ipinakikitang angkop, balidong RPZ permit ay eksempted. Ang pagkakarapat-dapat
para sa isang RPZ permit ay limitado sa o para lamang sa mga residenteng nakatira
kung saan itinatag ang RPZ. Ang mga residente sa isang bloke ng RPZ ay maaaring
bumili ng isang permit para sa bawa’t pag-aari nilang sasakyan, at lahat ng mga
sambahayang naninirahan sa isang bloke kung saan may RPZ ay karapat-dapat sa
isang guest pass 0 isang pases para sa bisita (may pag-aari man silang sasakyan o
wala). Ipinakikita sa sumusunod na larawan ang isang karaniwang nakapaskil na
RPZ, bagama’t ang aktwal na restriksyon sa pag-park ay maaaring magkaiba-iba
ayon sa mga kalagayan o kondisyon sa inyong lugar:

Sa kasalukuyan (Hunyo 2004) ang halaga ng isang permit ay $35.00, at sapat na ito
para sa isang permit cycle o bahagi nito (karamihan sa mg RPZ permit ay
sumasakop sa 2-taong cycle nguni't may ilang gumagana sa loob ng 1-taong cycle).
Ang mga kinokolektang halaga ay ipinambabayad sa pang-administratibong gastos
ng mga permit, at dahil dito, ang halagang babayadan ay hindi ibinahagdan sa
nalalabing panahon ng RPZ permit cycle. Ang mga permit ay puwede lamang iisyu
sa mga residente na aktuwal na may mga nakapaskil na karatula sa kanilang mga
bloke, o naninirahan sa loob ng mga boundary o hangganan ng RPZ. Ang mga
permit ay hindi maaaring iisyu sa mga hindi residente, sa mga may-ari ng mga
negosyo o sa mga empleyado.

Itaas ng Pahina

Paano Sisimulan ang Isang Programang RPZ para sa iyong Kapitbahayan

Upang makapagtatag ng isang RPZ, kailangang magkaroon ng makabuluhang dami
ng parking ang mga hindi residente. Tinutukoy sa Seattle Municipal Code kung
hanggang gaano ang kailangang maabot upang maitatag ang isang RPZ. Sa
pangkalahatan, ito ay 75% ng mga lugar na nasa kalsada na ginagamit sa loob nang
hindi bababa sa walong oras, kung saan hindi bababa sa 25% ng nasabing mga lugar
ang ginagamit ng mga sasakyang hindi taga-roon, at ang lahat ng ito’y nasa lugar na
hindi bababa sa limang magkakatabing bloke. Dagdag pa dito, kailangang tukuyin
ang isang "parking generator": isang kaganapan, isang institusyon, o isang bagay na
iba pa sa kagagawan ng mga residente, na nagiging sanhi ng sobrang dami ng mga
sasakyang hindi naman taga-roon na nag-paparking sa lugar ng mga residente.

Kung naniniwala ka na ang inyong kapitbahayan ay maaaring maging kuwalipikado
para sa isang RPZ, sundin po ang mga sumusunod na hakbang:

Unang Hakbang: Kung maaari, sabihin sa asosasyon ng inyong kapitbahayan o
sangguniang pang-komunidad na magpadala ng isang sulat sa Seattle Department of
Transportation (SDOT), kung saan inilalarawan ang problema, tinutukoy ang mga
kalsada at bloke na pinaka-apektado, at inilalarawan (sa abot ng inyong
pinakamatalinong kaalaman) kung bakit masyadong madami ang nagpa-parking na
nakapagpapasikip sa inyong lugar (ano ang “pinagmumulan” ng pangangailangan sa
parking). Kung ang sangguniang pang-komunidad ng inyong kapitbahayan ay hindi
aktibo, magpadala ng sulat na pinirmahan ng 25 residente na pantay-pantay ang



pagkakahati ng dami sa buong limang bloke (iyon ay, hindi bababa sa limang
sambahayan kada bloke, sa limang magkakaiba pero magkakalapit na bloke).

(Isang Bloke)

Magpadala ng sulat sa:

Seattle Department of Transportation
Residential Parking Zone Program, 37th Floor
700 Fifth Avenue, Suite 3900

PO Box 34996

Seattle, WA 98124-4996

Pakilagay po ang inyong pangalan, adres, at numero ng telepono ng kokontaking
tao, kung sa araw tatawagan.

Paunang Pagdedetermina

Ika-2 Hakbang: Pagkatanggap ng nakasulat na kahilingan para sa RPZ,
magsasagawa ang SDOT ng paunang pagtatasa upang madetermina kung ang isang
RPZ ay naaangkop sa lugar.

Ang pagdedetermina ay ibabatay sa mga sumusunod:

e May nangyayaring problema sa parking sa hindi bababa sa limang
magkakalapit na bloke.
Lumalabas na 75% o higit pa ng mga lugar para sa parking ang ginagamit.
May isang matutukoy na parking generator.

Aksyon ng SDOT

Ika-3 Hakbang: Kung madetermina ng SDOT na maaaring angkop sa iyong lugar
ang isang RPZ, kokontakin nila ang mga panig na nagkakaron ng interes dito, at
magtatakda ng isang pag-aaral tungkol sa RPZ na may kaugnayan sa parking. Kung
ang bilang ng mga kahilingan para sa mga RPZ ay madami, maaaring ilagay ang
lugar sa waiting list para sa pagsasagawa ng isang pag-aaral tungkol sa RPZ
kaugnay ng parking.

Kapag sinimulan na ng SDOT na aksyonan ang isang kahilingan, mag-oorganisa
muna kami ng isang komite sa kapitbahayan na kakatawan sa mga interes ng
komunidad. Tungkulin ng komiteng ito ang tumulong sa SDOT sa pagdidisenyo ng
isang RPZ na tutugon sa kasikipan ng parking sa lugar. Kasabay nito, pag-aaralan
namin ang sitwasyon ng parking. Kasama sa iba pang mga aytem, sa pag-aaral sa



RPZ kaugnay ng parking, kailangang makita na ang mga sumusunod na kriterya ay
natupad upang makapaglagay ng isang RPZ:

e 75% ng mga lugar para sa parking ay ginagamit sa loob nang hindi bababa sa
walong oras.
e 25% ng mga kotse ay pag-aari ng mga hindi taga-roon o mga hindi residente.

Aksyon ng Komunidad

Ika-4 na Hakbang: Kung madedetermina sa pag-aaral ng RPZ na sa mga naturang
kalagayan o kondisyon ay kailangang payagang makapaglagay ng isang RPZ, at
gusto ng kapitbahayan na ituloy ang proyekto, ang SDOT ay magbibigay ng mga
form para makapag-petisyon (petition forms) sa mga aplikante, at kailangang
makapangalap ng mga pirma na hindi bababa sa 60% mula sa mga sambahayan na
(mga may-ari o mga umuupa) nakatira sa loob ng mga itinakdang hangganan o
boundary. Isang pirma lamang mula sa kada sambahayan ang kailangan.

Kung hindi makakatupad ang lugar sa mga kriterya ng pag-aaral kaugnay sa parking
o hindi makukuha ang 60$ suporta para sa isang RPZ, hindi maglalagay ng RPZ.
Kung makakatupad ang lugar sa mga naturang pangangailangan, ipatutupad ng
SDOT ang isang RPZ. Maaaring umapela sa desisyon ng SDOT sa Direktor ng SDOT
na si Grace Crunican sa loob ng 15 araw mula nang ilabas ang aming
pampublikong pabatid tungkol sa aming desisyon.

Gaano katagal ang isang RPZ (RPZ Time Frame)

Ipakikita sa mga sumusunod ang isang pangkalahatang proseso ng RPZ, at pansinin
na may mga malalaking kaibahan sa panahong kakailanganin upang makalikha ng
isang RPZ, batay sa mga kondisyon o kalagayan sa inyong lugar. Kabilang sa mga
kondisyong ito ang laki ng lugar, katindihan ng problema sa parking, paggamit sa
mga nakapaligid na lupa, at komitment ng komunidad.

Pag-follow-up ng RPZ

Kailangang mabalik-aral ang isang RPZ sa loob ng anim na buwan mula
implementasyon at pag-aakmang ginawa sa disenyo, kung kailangan, upang
matugunan ang mga pangangailangan ng mga residente sa parking. Maaaring
magpatupad ang SDOT ng mga karagdagang restriksyon sa mga hangganan ng oras
(at iba pa) para sa mga walang hawak na permit, kung ang bloke ay patuloy na
makakaranas ng matinding kasikipan sa parking pagkatapos na malagyan ng RPZ, at
ang karamihan sa mga residente ay sumusuporta sa karagdagang restriksyon, sa
pamamagitan ng pagpirma sa isang petisyon. Maaari din namang maging maluwag
ang SDOT sa mga hangganan ng oras (at iba pa) para sa mga walang hawak na
permit, kung madedetermina namin na ang 50% o mas mababa pa sa mga lugar ng
parking ay ginagamit pa din pagkatapos na malagyan ng RPZ.

Pagpapalawak o( Expansion) ng RPZ

Maaaring magdagdag ng karagdagang bloke (mga bloke) ng kapitbahayan sa isang
kasalukuyan nang nakatatag na RPZ, kung interesado ang mga residente sa mga
naturang bloke, at nadetermina ng SDOT na ang pagpapalawak ng RPZ sa naturang
bloke (mga bloke) ay naaangkop. Anumang blokeng iminumungkahing idagdag ay
kailangang kalapit (kadikit-na-kadikit) ng isang nakatatag nang bloke ng RPZ, at
60% ng mga sambahayan (may-ari at o umuupa) sa naturang bloke ay kailangang



sumuporta sa RPZ, sa pamamagitan ng pagpirma sa isang petisyon para sa RPZ na
ibinigay ng SDOT.

Itaas ng Pahina

Paano Mag-aaplay para sa isang RPZ Parking Permit

Upang maging kuwalipikado para sa isang Residential Parking Permit, kailangang
nakatira kayo sa loob ng mga hangganan o boundary ng isang Residential Parking
Zone (RPZ). Bago mag-aplay para sa isang permit, mangyaring tumawag muna sa
aming opisina sa (206) 684-5086 upang maberepika kung ang inyong adres ay
nakapaloob sa isang RPZ at/o humiling ng isang form para sa aplikasyon.

Upang makuha ang isang RPZ permit, kailangang magbigay ka ng isang nakumpleto
nang form ng aplikasyon at:

1. Kasalukuyang (ang petsa ay ang nakaraang 30 araw) katunayan ng pagiging

residente na nagpapakita ng iyong pangalan at adres. Maaaring ito ay isang bill,
bank statement, kasunduan sa pag-upa o pagpapa-upa, o anumang uri ng sulat-
pangnegosyo na may tamang petsa, na bukod pa sa sulat na nagmula sa aming

opisina.

2. Isang kopya ng kasalukuyang Washington State Vehicle Registration ng inyong
sasakyan. Ang sasakyan ay kailangang nakarehistro sa inyong pangalan o sa
kaparehong apelyido na nasa katunayan ng pagiging residente. Ang mga titulo,
pansamantalang rehistrasyon at mga bill ng mga bentahan o bilihan ay hindi
tinatanggap. Ang rehistrasyon sa labas ng estado ay tatanggapin lamang para sa
mga aktibong tauhan ng militar na nasa tungkulin, na magbibigay ng katunayan na
sila’y nasa naturang katayuan, o mga estudyanteng nasa labas ng estado na
magbibigay ng katunayan ng kanilang katayuan bilang mga hindi residente.

Ang kasalukuyang halaga (nito pang Enero 1, 2005) ng isang permit ay maaaring
magkaiba-iba nang hanggang sa maksimum o pinakamalaking halagang $35 kada
sasakyan, batay sa kung saang sona kayo nakatira (o kung aling bahagi ng sona), at
magagamit na ito sa loob ng isang permit cycle o bahagi ng panahong ito
(karamihan sa mga permit ng RPZ ay sumasakop sa 2-taong cycle, pero may ilang
gumagana sa loob ng 1-taong cycle). Tumatanggap kami ng cash, tseke, money
order, at VISA at Mastercard.

Ang mga sambahayang nakapaloob sa mga hangganan o boundary ay maaaring
bumili ng isang permit para sa bawa’t sasakyang pag-aari nila. Isang permit din
lamang para sa isang bisita ang papayagan para sa kada sambahayan. Sa
kasalukuyan, ang mga permit para sa mga bisita ay nagkakahalaga (Enero 1, 2005)
ng mula $0 hanggang $35. Mangyaring tumawag sa (206) 684-5086 para sa
impormasyon.

Nag-iisyu din kami ng mga pansamantalang permit na hanggang 60 araw para sa
mga sasakyang ginagamit sa mga konstruksyon, mga sasakyang taga-labas ng
estado, mga bagong sasakyan, at mga sasakyan ng estudyante.



Lokasyon at Oras

Lahat ng mgal Permit ay maaaring iisyu sa pamamagitan ng koreo o maaaring
kuhanin nang personal.

Mangyaring kontakin ang Traffic Permits Counter kung may anumang katanungan,
sa regular na oras ng trabaho, Lunes hanggang Biyernes, sa pagitan ng ika-8 ng
umaga at ika-5 ng hapon, o tumawag sa (206) 684-5086.

Ang Traffic Permits Counter ay nasa ika-37 palapag ng Seattle Municipal Tower
(dating Key Tower) sa 700 Fifth Avenue (sa Columbia Street) sa downtown Seattle.
Ang adres sa koreo ay:

Seattle Department of Transportation
Traffic Permits, 37th Floor

700 Fifth Avenue, Suite 3768

PO Box 34996

Seattle, WA 98124-4996

Upang malaman ang mga mas tukoy na impormasyon, o upang mapadalhan ka ng
aplikasyon sa pamamagitan ng koreo, mangyaring tumawag sa (206) 684-5086.



